
S’ASPETTA  
INT’A STU MUNNO CHINO ‘E DIFETTE 
E ADDO’ NISCIUNO TENE RISPETTO 
‘NU JUORNO CA STENTA A VENI’ 
 
NOVE MISE PE NASCERE 
‘NU SICONNO PE’ LASSA’ STA TERRA 
‘NU FIORE CHE CRESCE 
‘NU FIGLIO CA TORNA D’A GUERRA 
 
S’ASPETTA ’O SUONO ‘E ‘NA PAROLA 
‘E CULURE ‘E ‘NU JUORNO ‘E FESTA 
P’E GUAGLIUNE ‘A FINE D’A SCOLA 
‘O SOLE AROPP’A ‘NA TEMPESTA 
 
D’O BARCONE ‘A VOCE ‘E ‘N’AMICO 
‘O SUONNO C’APPICCIA ‘A FANTASIA 
‘NA MANO CA SALUTA D’O VICO 
‘A BBONA CIORTA INT’A STA VITA MIA 
 

S’ASPETTA 
‘A VITA NUN CE DA RETTA 
CORRE E VA SEMPE ‘E PRESSA 
E NUJE ‘A VEDIMMO ‘E FUJ 
S’ASPETTA 
NA RESATA ‘A TRISTEZZA 
NA RISPOSTA A COCCHE DUMANDA 
‘NA VITA CA S’ADDA ACCUNCIA’ 
 

 
S’ASPETTA 
PECCHE’ ‘A VITA E’ ‘NA LOTTA 
CHI STA A COPPA E CHI SOTTO 
E NUJE ‘E VVOTE, ASSETTATE A GUARDA’ 
 
SCARPE NOVE PE’ GIRA’ ‘O MUNNO 
‘O SILENZIO DOPPE TANT’ALLUCCHE 
NU PENZIERO CA PORTA LUNTANO 
‘O VIENTO C’ALLUNTANA ‘O DULORE 
 
E SI ‘A VITA NUN VENE 
SBATTE ‘E PUGNE E ALLUCCA CCHIU’ FORTE 
CA PPE’ FORZA 
T’HA DDA VENI’ A ARAPI’ 


